
«Гумбет район» му-
ниципалияб районалъ-
ул бетIер МухIамадгIали 
МухIамадгIалиевас 19 
апрелалда тIобитIана со-
вещание. Гьениб гьоркьоб 
лъуна «Дагъистан Респу-
блика цебетIеялъул «Чело-
веческий капитал» прио-
ритетнияб проект Гумбет 
районалда тIубазабиялъул бу-
геб хIалалъул хIакъалъулъ» 
суал.

Данделъиги рагьун, райо-
налъул бетIерас абуна гьоркьоб 
лъураб суал кIвар бугеблъун 
кколин ва гьеб гIумруялде 
бахъинабизелъун планалде ро-
сарал киналго тадбирал тIуразе 
кколин.

«Спортивный Дагестан» по-
дпроект районалда тIубаялъул 
бугеб хIалалъул бицана спор-
талъул ва гIолилазул по-
литикаялъул комитеталъул 
нухмалъулев НурмухIамад 
МухIамадовас.

 ГIадамал социалияб рахъ-
алъ цIуниялъе гьабулеб бугеб 
хIалтIул бицана УСЗНалъул 

нухмалъулев МухIамадрасул 
Эсенбулатовас.

Районалъул лъайкьеялъул 
отделалъул нухмалъулев Муса 
КъурамухIамадовас абуна рай-
оналъул лъайкьеялъул гIуцIабаз 

«Просвещение и духовное раз-
витие» подпроект тIубаялъе 
гIезегIанго хIалтIи гьабунин. 
ТIоритIана олимпиадаби, 
мугIалимзабазул хIалбихьи 
тIибитIизабиялъе, гьезул мах-
щел борхизабиялъе хIалтIи 
гьабула. КIвар буссинабула 
школа лъугIунел пачалихъияб 
хIасилазулаб аттестациялде 
хIадургьариялде. Киналго шко-
лазда цIалдохъабазулгун, гье-

зул умумузулгун бичIчIи кье-
ялъулаб хIалтIи гIуцIула.

Спорталъул ва гIолилазул 
политикаялъул комитеталъ-
ул нухмалъулев НурмухIамад 
МухIамадовас бихьизабуна 

гIолилазда гьоркьоб жига-
раб хIалтIи гьабулеб бугилан. 
ГIадатлъун лъугьун буго  рай-
оналъул росабазул гIолилазул 
дандчIваял МахIачхъалаялда 
тIоритIи. Гьенир гIахьаллъула 
росабазул поселениязул 
бутIрул, депутатал, имамза-
би, гьединго ДРялъул духов-
нияб управлениялъул вакил-
заби. Гьединал тадбиразда 
гара-чIвариял гьарула терро-

ризмалда дандечIарал тема-
базда. Районалда, республика-
ялъул шагьаразда Гумбеталдаса 
гIолилазда гьоркьор тIоритIула 
«Ниж терроризмалда, нарко-
маниялда ва алкоголизмалда 
данде» абураб ахIиялда гъоркь 
спортивиял къецал.

Сахлъи цIуниялъул бутIаял-
да кIудияб хIалтIи гьабунин 
абуна районалъул больница-
ялъул бетIерав врач МухIамад 
СайгидахIмадовас. ГIадамазе 
медицинаялъул хъулухъ гьаби 
ахириял соназ лъикI гIуцIун 
буго. ТIуразарула щибаб соналъ  
диспансеризация гьабиялъул, 
лъималазул ва чIахIиязул меди-
цинаялъул халгьабиялъул пла-
нал. 2015 соналъ хIалтIизабизе 
кьуна ЦIияб ЦIиликь ФАП, 
бан лъугIулеб буго Нарыш гъу-
таналда фельдшерскияб пун-
кталъе мина.

Совещаниялъул хIалтIул 
хIасилал гьарун, жавабиялги, 
тIуразе кколел  болжалалги 
рихьизарун, чIван къотIарал 
тIадкъаял кьуна.

«Гумбет» РИО

 «Человеческий капитал» приоритетнияб проект тIубаялъул суал гьоркьоб лъуна

20 апрелалда Гумбет рай-
оналда тIобитIана гIолеб 
гIелалъе лъикIаб тарбия 
кьеялъул ва интернеталдаса 
битIун пайда босиялъул суал-
гун гургинаб стол.

Гургинаб столалда 
гIахьаллъи гьабуна Гумбет рай-
оналъул администрациялъул 
бетIерасул заместитель АхIмад 
Сулаймановас, «М-1 Файтер» 
дунялалъул чемпион Халид 
МуртазагIалиев, лъайкьеялъ-
ул отделалъул кIудияй специ-
алист Загьра ГIабдулаева, 
«Гумбет» информационнияб 
отделалъул бетIерав редактор 
ХIамзат ГIизудинов, Росси-
ялъул МВДялъул Гумбет райо-
налда бугеб отделалъул балугъ-
лъиялде рахинчIезда гьоркьоб 
хIалтIи гьабиялъул инспектор 
МухIамад ХIусенов, райо-
налъул имамзабазул советалъ-
ул лъайкьеялъул отделалъул 
нухмалъулев Юнус-хIажи 
Темирсултанов, МелъелтIа 
ДЮСШялъул директор Бар-
ти Астимиров, граждански-

яб оборонаялъул ва гIадатияб 
гуреб ахIвал-хIалалъул от-
делалъул нухмалъулев 
ГIабдурахIман Дайтмир-
заев, гIемерфункциялъулаб 
гIолилазул централъул нух-
малъулев МухIамад Зубайров, 

гIолилазул проектнияб офи-
салъул нухмалъулев Малачи 
Сурхаев, шайих ГIаликъадил 
цIаралда бугеб мадрасаялъул 
директор ГIали Камилов ва цо-
гидалги.     Гургинаб столалъул 

гIахьалчагIаз бицана школлъи-
мал ва гIолилал интернеталъул 
ва социалиял сетазул заралияб 
асаралдаса, экстремистазул ва 
террористазул тIадецуялдаса 
кин цIунизе кколелали.

   Гумбет районалда кIудияб 

кIвар кьолеб буго гIолилазе 
диниябгун лъикIаб гIамал-
хасияталъул тарбия кьеял-
де, районалъул нухмалъулез 
диниял церехъабазгун, цIех-
рехалъул органазул вакилза-

базгун цадахъ зама-заманал-
да гIолилазулгун дандчIваял 
гIуцIула районалъул росабалъ, 
республикаялъул шагьаразда.  
Гургинаб столалда тIадчIей 
гьабуна гIолеб гIел пачалихъ-
алда дандечIарал, законалда 

данде кколарел, радикализ-
малъул ва терроризмалъул иде-
яздаса цIуниялъе гIоло тIадеги 
цIикIкIун къуват кьун хIалтIизе 
ккеялда. 

                    «Гумбет» РИО

Электроннияб 
иргаялда -28 лъимер

«Человеческий капитал» приоритетнияб 
проект тIубаялъул суал гьоркьоб лъуна

ЦеБетIеялъул Нухда

ГIумрудул даража борхизабулеб проект

гIолохъаНлъИ аБула…

Босе адаб – дурго ярагъ,
Адаб цIуне – дурго гьалмагъ

Тарбия кьеялъул ва интернеталдаса пайда босиялъул суалал гьоркьор лъураб гургинаб стол

Россиялъул чемпион 
кIодо гьавуна Гумбет 

районалда

Хвалчадул 
къвакIиялдаса къалмил 

тамахлъи бергьунеб

Гьарадирихъа Салман-
хIажиясул гIелмиял дарсал

   ГIадан хола, гIаданлъи на-
хъе хутIула. ГIадан ракьулъе 
уна, лъикIаб иш ракьалда 
хутIула. Гьединаб буго уму-
музул аби. Жидер лъикIал 
ишал ракьалда хутIарал, 
захIматалъ берцин гьару-
рал гIадамал гIемер рукIуна 
дунялалда. Гьединавлъун 
вукIана, 2016 соналъул 11 
февралалда гIумруялдаса 
ватIалъарав, лъималазе 
тарбия-лъай кьолаго гIумру 
арав, директорзабазулги ди-
ректор МухIамадов Чалаби 
Бекмирзаевич.

МелъелтIа гьоркьохъ-
еб школалъул нухмалъулев-
лъун 54 соналъ хIалтIана гьев. 
Гьесулъ букIана гIажаибаб 
гIаданлъи, гIадан хиралъи, ин-
санасул къимат гьаби.

 МагIарулазул аби буго, ви-
жараб бакIалда бараб букIунила 
инсанасул гIамал-хасиятилан. 
1937 соналда МухIамад Бек-
мирзаевасул хъизаналда гьа-
вурав, гьесулги Султанатил-
ги тарбия щварав, гьитIинго 
магIарул махIги яхIги жин-
дилъ бессарав, гIолеб гIелалъе 
тарбия, лъайкьеялъул махщел 
камилав Чалаби батIияв чилъ-
ун лъугьине рес букIинчIо.      
Заман анагIан камиллъулеб ва 
бечелъулеб букIана Чалабил 
мугIалимлъиялъул ва дирек-
торлъиялъул хIалбихьи. Гьелъ-
ие нугIлъи гьабула 54 соналъ 
хисичIого директорлъи  гьаби-
ялъ ва щварал шапакъатаз. 

Гьел соназда, Чалаби МухI-
амадовасул хIаракаталдалъун, 
тIадчIеялдалъун, бажари букI-
иналдалъун гIемер хIалтIаби 
гьаруна школа цебетIеялъе.

1978 соналъул марталда 
райцентралда хIалтIизе лъу-
гьана 640 цIалдохъанасе бакI 
бугеб лъабготIалаялъул шко-
ла. Сверухълъиялда чIана 
гъутIби. 1,5 гектаралда школ-
лъималаз росдада цебе бугеб  
ЦIинабалъ абулеб бакIалда 
накIкIил гъутIбузул хьон хьа-
на. Гьениб гIун бачIун буго 
накIкIил рохь. Школалда 
аскIобго буго гIатIидаб спор-
тивияб зал. ГIуцIун руго физ-
культураялъул, тарбия кье-
ялъул ва спортивиял тадбирал 
тIоритIиялъе шартIал. 2008 
соналъ МелъелтIа гьоркьохъ-
еб школалъ бергьенлъи боса-
на «Лъайкьей» приоритетнияб 
миллияб проекталда рекъон 
хIалтIи гIуцIиялъе. Чалаби ди-
ректорлъун хIалтIарал соназ  
гьоркьохъеб школа лъугIана 
1813 цIалдохъанасул. Меда-
лазда лъугIизабуна 22 чияс. 
ТIадегIанаб лъай щвана школа 
лъугIаразул 93 проценталъе. 
Рахъана гIелмабазул доктор-
алги, кандидаталги, вузазул 
проректоралги, ДРялъул хал-
къияб Собраниялъул депута-
талги. Школа кидаго букIана 
кадрабазул къебелъилъун. 
Улкаялъул шагьараздагун ро-
сабалъги хIалтIулел руго тох-
турзаби, мугIалимзаби, росдал 

магIишаталъул махщалилал. 
Гьез мустахIикъаб бутIа лъун 
буго социалиябгун экономики-
яб цебетIей росулъ, районалда, 
республикаялда, Россиялда 
букIинабиялъулъ.

Школалъул материали-
ябгун техникияб база щула 
гьабиялъулъ гIемераб хIалтIи 
гIуцIана. Ахириял соназ 
школалде бачIана гьанже-
себ цIалулгун лабораторнияб 

къайи, лъайкьей камил гьаби-
ялъе рес кьолеб буго компьюте-
раз. Гьел руго лъун байбихьул 
классаздаги, библиотекаялда-
ги, гIемерисел кабинетазда-
ги. РукIалиде ккезабун буго 
электродневникалъул хIалтIи. 
Лъабго кабинеталда буго ин-
терактивияб доска. ХIалтIулеб 
буго компьютернияб класс. Ин-
тернет буго 8 класс – кабине-
талъуб. МелъелтIа гьоркьохъеб 
школа лъугьун буго социали-
ябгун культурияб центрлъун. 
Дарсаздаса къватIибехун гьа-
булеб хIалтIулъ  гIахьаллъула 
школлъималазул 70 – 80 % . 
Лъимал хьвадула тIадеги лъай-
кьеялъул кружоказде, искус-
ствалъул школалде, лъимала-
зулгун гIолилазул спортивияб 
школалде.

Бечедаб хIалбихьи буго 
школалъул цIалдохъабазе рагъ-
улабгун тарбия кьеялъул тад-
бирал тIоритIиялъе.  ТIоритIула 
ВатIан бокьиялъул темабазда 
конкурсал, рагъулабгун спор-
тивияб хIай «Бергьенлъи» ва 
цогидалги тадбирал. Библио-
текабазул хIалтIухъабазулгун 
щулияб гьудуллъи букIуна. 
Цониги цIалдолезул конфе-
ренция районалъул библио-
текаялда унаро цIалдохъабаз, 
учительзабаз, школалъул ди-
рекциялъ гIахьаллъи гьабичIеб. 
МелъелтIа гьоркьохъеб шко-
лалда тIоритIула районалъул 
олимпиадаби.

Олимпиадабаздаги, «ЛъагI-
 алил цIалдохъан», «ЛъагIалил 
учитель» конкурсаздаги, спор- 
тивиял къецаздаги цебехъан-
лъи бихьизабула нижер цIалдо-
хъабазги учительзабазги. 
ГIахьаллъула республикаялъ-
улал олимпиадабазда. 2011 со-
налъ 11 классалъул цIалдохъан 
ПатIимат ГIалиевалъ авар 
мацIалъул республикаялъ-
ул олимпиадаялда бергьен-
лъи босана. Цебесеб соналъ-
ги бергьенлъи щун букIана 
гьелъие. 2013 соналъ 8 кла-

салъул цIалдохъан ПатIимат 
МухIамадова яхъана Расул 
ХIамзатовасул 90 сонил юбиле-
ялъе сайгъат гьабураб, кучIдул 
цIалулезул республикаялъу-
лаб конкурсалъул призерлъун. 
Дагъистан Республикаялъул 
лъайкьеялъул ва гIелмуялъул 
министерствоялъул тIоцебесеб 
даражаялъул дипломалъе ре-
спубликаялъулаб гIагараб ракь 
лъазабиялъул олимпиадаялда 
мустахIикълъана 2010 соналъ 7 
классалъул цIалдохъаби А. Ах-
кубегова ва П. МухIамадова. 
2013 соналъ «Дун Россиялъ-
ул гражданин» республика-
ялъулаб акциялда тIоцебесеб 
даражаялъул диплом щва-
на школалъул жигарчагIазул 
къокъаялъе. 2013 соналъ 10 
классалъул цIалдохъан А. Ха-
лидова яхъана авар мацIалъе 
республикаялъулаб олимпиа-
даялъул призерлъун.

 МелъелтIа гьоркьохъеб 
школалъул цIалдохъабаз бер-
гьенлъаби росула районалъул, 
зоналиял, республикаялъулал 
спортивиял къецазда. Хасго 
речIчIухъабаз гьаруна рази.

  Гьел ва цогидал тIадегIанал 
хIасилал росиялъулъ кIудияб 
бутIа лъуразул цояв вукIана 
мунагьал чураяв Чалаби Бек-
мирзаевич.  Рехселин гьесие 
щварал цо-цо шапакъатал. 1978 
соналъ  мустахIикълъана «Хал-
къияб лъайкьеялъул отлич-
ник», 2001 соналъ – Дагъистан 
Республикаялъул мустахIикъав 
учитель» абурал цIаразе. 2005 
соналъ щвана Россиялъул про-
фсоюзаз  100 сон тIубаялъул 
хIурматалда юбилеялъулаб ме-
даль. Хъизан гIуцIаралдаса 50 
сон тIубаялъул хIурматалда, 
2012 соналъ кьуна «За любовь и 
верность» медаль.

79 сон тIубалаан исана Чал-
аби МухIамадов гьавуралда-
са. Гьесул юбилей гьабиялде 
хIадурлъулел рукIана ниж. 
Живго директорасдаги ракIалда 
букIана педколлективгун, 
школлъималгун дандчIвазе, 
жиндирго захIматалъулаб 
хIаракатчилъиялъул, гIумру-
дул нухалъул бицине. Амма 
халатбахъараб унтуца ки-
налъего квалквал гьабуна, 
тIурачIо анищал, хутIичIо 
юбилей кIодо гьабизегIан. Ал-
лагьас хъван букIун гьечIо 
директорги, мугIалимзабиги, 
цIалдохъабиги дагьалги со-
наз цадахъ рукIине. Ахират 
лъикIаб кьун батаги гьесие. 
Гьунар камилав мугIалим, 
гIамал лъикIав инсан Чала-
би МухIамадовасе алжан на-
сиблъаги, битIараб нухда 
тIовитIун ватаги. Амин.

Гьесул хIаракатчилъи, са-
хаб гIамал, гьес нахъа тараб 54 
сонил лъайкьеялъул хIалбихьи 
гIолеб гIелалда ва цадахъ хIал-
тIаразда кидаго кIочене гьечIо.

Равзанат ХIасанова,
МелъелтIа гьоркьохъеб 

школалъул мугIалим

Мисаллъун хутIила нижей Чалаби

«Гумбет район» муниципа-
лияб районалъул МелъелтIа 
ДЮСШялда тIобитIана кио-
кусинкай-каратеялъул рахъ-
алъ Россиялъул кIицIолго 
чемпион, Европаялъул чем-
пион ва дунялалъул  чем-
пионаталъул призер ГIумар 
МухIамадов кIодо гьавиялъ-
ул тадбир.

   2016 соналъул 7 апрелалда 
МелъелтIа ДЮСШялъул воспи-
танник ГIумар МухIамадовас 
Москваялда тIобитIараб Рос-
сиялъул чемпионаталда киоку-
синкай-каратеялъе тIоцебесеб 
бакI ккуна. «Гумбет район» 
муниципалияб районалъул ад-
министрациялъул, районцоя-
зул рахъалдасан чемпионасда 
бергьенлъи баркана спорталъ-
ул ва гIолилазул политикаялъ-
ул комитеталъул нухмалъулев 
НурмухIамад    МухIамадовас.
Жиндирго кIалъаялда ДЮС-
Шялъул нухмалъулев Барти 
Астимировас абуна къокъаб за-
маналда Гумбет районги, Дагъ-
истанги, МелъелтIа спортивияб 
школаги ГIумар МухIамадовас 
машгьур гьабунин ва районалъ-
ул гIолилазулъги гъира-шавкъ 
бижизабунин бергьенлъаби 
спорталъулъ щвеялъе гIоло 
къеркьезе.

ГIумар МухIамадовасда 
бергьенлъи баркана эркенаб 
гугариялъул рахъалъ спорталъ-
ул мастерлъиялде кандидат 

Шамил Халидовас, чемпио-
насе кьуна ракIалде щвеялъул 
сайгъатал, гьарана гIолохъанав 
спортсменасе хадурккунги бер-
гьенлъаби.

«ГьабсагIат ГIумар хIадур-
лъулев вуго дунялалъул чем-
пионаталде, гьеб букIине буго 
2016 соналъул 12 июналда. 4 
лъагIалида жаниб цо нухалъ 
тIобитIула гьеб», - ян абуна 
чемпионасул тренер ва эмен 
МахIмуд МухIамадовас. 
ЛъикIаб гьоболлъиялъухъ ва 
дандчIвай гьабуралъухъ район-
цоязе баркалаги кьуна.

«Гумбет» РИО

Россиялъул чемпион кIодо гьавуна 
Гумбет районалда

рорхатал мугIрузда руго гIадамал

   Памятниказул ва тарихи-
ял бакIазул халкъазда гьор-
кьосеб къоялъул хIурматалда 
ва маданияб ирс цIуниялъул 
суалазде кIвар буссинаби му-
радалда, Гумбет районалъ-
ул лъималазул творческияб 
рукъалъул край лъазабулезул 
кружокалъул цIалдохъаби 
тарихиял бакIазде сапаралъ 
ана. 

18 апрелалда кружокалъ-
ул нухмалъулей Жамиля 
МухIамадовагун цIалдохъаби 
ана АхIулгохIде, Лъанлъа-
ри росдада гIагарлъухъ бараб 
сиялде. Хадур лъимал щва-
на ЧIиркъатIа росулъе унеб 
нухда аскIоб бараб сиялде. 
ЦIалдохъабазда гъваридго 
лъана АхIулгохIалъул, Лъан-
лъари, ЧIиркъатIа рарал сия-
зул тарих. Масала, ЧIиркъатIа 

си бан буго гIага-шагарго IX 
гIасруялда. Дагъистаналда ис-
лам тIибитIизабизе вачIарав 
ГIарабазул полководец Абул-
муслим шайихасул вац 
ГIалисултанил хIурматалда. 
Гьев вукъун вуго гьеб росдал 
хабалалъ.

«ГIолеб гIелалъе ВатIан 
бокьиялъул рухIалда тарбия 
кьеялъе тарихиял ва мадани-
ял памятниказдаса пайда бо-
сиялъул кIудияб кIвар буго. 
Маданиябгун тарихияб  ирс 
цIуниялде ва лъазабиялде, 
гIолохъанаб гIелалъулъ жигар-
чилъи борхизабиялде пикру 
буссинабизе ккола, - ян абуна 
спорталъул ва гIолилазул по-
литикаялъул комитеталъул 
нухмалъулев НурмухIамад 
МухIамадовас.

«Гумбет» РИО

ЦIалдохъаби тарихиял бакIазде 
сапаралъ ана

ХIаримагIарда машина 
къан, дица ахIи базе ккана 
Гумбет районалъул МЧСал-
де. Гьеб бахъизе, бетIералда 
№ 45 пожарнияб часталъул 

нухмалъулев МухтарахIмад 
АхIмадовгун, кумекалъе гIада-
мал тIаде щвана. Дие кумек 
гьабуразе щулияб сахлъиги 
халатаб гIумруги гьарулаго, 

бокьун буго газеталдасан бар-
кала кьезе МухтарахIмадиеги 
гьесда цадахъ рачIаразеги.

Ордаш МутIалипов.
Данухъ росу.

   Гьаб соналъул 16 апре-
лалда Гумбет районалда пагь-
му-гьунар бугел лъимала-
зул интернаталда тIобитIана 
4 классазул цIалдохъабазда 
гьоркьоб районалъулаб хIисаб 
гIелмуялъул олимпиада. Гьелда 
гIахьаллъана 18 школалдаса 45 
цIалдохъан.

    Олимпиадалда тIоцебесеб 
бакI ккуна ГIашура Зугьай-
ровалъ – МелъелтIа СОШ, 
кIиабилел бакIал Загьра Зу-
байровалъ, Макка Жамалу-

диновалъ – ЦIияб Аргъвани 
СОШ,  лъабабилел бакIазе 
мустахIикълъана МухIамад 
МухIамадназиров, МухIамад 
ХIайбулаев – ЦIияб Аргъвани 
СОШ, ПатIимат АхIмаднабиева 
– МелъелтIа СОШ, ГIайшат 
СагIадулаева – ЦIаналъ ООШ.

   Районалъул лъайкьеялъул 
отделалъул рахъалдасан олим-
пиадалда бергьаразе кьуна ди-
пломал.

       ГIайшат Исламбиева

ХIисаб гIелмуялъул олимпиада

гIелму – хазИНа

МЧСалъулазе баркала

лъайкьеялъул хIаракатчагIИ

лъИмер гьИмИчIоНИ, чIуНтула дуНял

Салимат ХIамидова гьаюна 
1971 соналда Гумбет районалъ-
ул МелъелтIа росулъ. МелъелтIа 
гьоркьохъеб школа лъугIун  хадуб,  
1989 соналда, Салимат цIализе 
лъугьана Дагъистаналъул цIалул 
централъул бухгалтериялъул фа-
культеталде ва гьеб тIокIлъигун 
лъугIизабуна.

   1990 соналъул тIоцебесеб ноя-
бралда хIалтIизе лъугьана МелъелтIа 
микьгосонил школалъул вожатаялъ-
ун, гьенийго хIалтIана байбихьул 
классазул мугIалимлъун.

   1994 соналда заочно цIализе 
лъугьана МахIачхъалаялъул гума-
нитарнияб институталде ва щвана 
тIадегIанаб лъай. ХIалтIана ДДТялъ-
ул педагоглъун, 2005 соналъул 24 
июналдаса 2015 соналъул тIоцебесеб 
октябралде щвезегIан «Бакъ» ясли-
ахалъул бетIерай бухгалтерлъун. 
Руго Салиматие щибаб хIалтIуда 
щварал грамотаби, шапакъатал. Пе-
дагоглъиялъул стаж гьелъул 25 сон 
буго.

2015 соналъул тIоцебесеб октя-
бралдаса Салимат ХIами-довалъ 
нухмалъи гьабулеб буго «Бакъ» яс-
ли-ахалъе. Гьелъулгун гара-чIвари 
гьабуна «Гумбет» басмаялъул 
хIалтIухъаналъ. 

- Салимат, гIемер заман гьечIо 
дур «Бакъ» ясли-ахалъул нух-
малъулейлъун хIалтIулелдаса, 
хIалтIи сундасан байбихьараб? 
ХIалтIуе шартIал ругищ?

    - Дица нухмалъи гьаби-
зе байбихьаралдаса гIемер заман 
гьечIониги, кIудияб кумек ккана 
гьаний хIалтIулей йикIун, коллек-
тивги дунги цоцазда ричIчIулел 
рукIин. ХIалтIи байбихьана дица 
лъайкьеялъул рахъалде кIвар кьо-
лаго. ХIалтIи гьабизе шартIалги 
квешал гьечIо, коллектив гъункараб 
бугони, захIмалъи рагIунаро. 

  - Ясли-ахалда чан лъимер бу-
геб? Гьезие шартIал ругищ? Бу-
гищ гьел лъималазе гIураб мина?

- ГьабсагIаталда ясли-ахалда 
буго 157 лъимер,  букIине ккола 
140. Щибаб къойил ясли-ахалде 
бачIунеб лъимералъул гьоркьохъ-
еб къадар бахуна 105 лъимералде, 
гьеб хIисабалдеги босун гурони, 100 
процент бачIани лъималазе реги-
зе, расандизе, лъайкьеялъе кIудияб 
квалквал ккола.  Жакъа къоялде 
щвезегIан электроннияб иргаялдаги 
буго 28 лъимер.

Ясли-ахалда буго анлъго груп-
па, гьеб анлъабго группаялъул 
тарбия кьеялда тIад хIалтIула 12 
тарбиячIужу анлъго гьитIинай 
тарбиячIужуги.

- 2016 соналъул 1 январалдаса  
ясли-ахалда хIалтIизаризе байби-
хьана тарбиягун лъайкьеялъул 
цIиял стандартал (ФГОС). Гьел 
стандартазул тIалабазда рекъон 
хIалтIи  гIуцIун бугищ? Гьелда 
хурхун тарбиячагIи лъай борхиза-
биялъул курсазде ритIанищ?

  - 2016 соналъул 1 январалда-
са байбихьун нижеца кIудияб кIвар 
кьолеб буго цIиял стандартазде. 
ХIалтIулел руго «От рождения до 
школы» программаялдасан ФГО-
Салъул тIалабалда рекъон. Гьаруна 
гIемерал хIалбихьиял, рукIана ра-
гьарал лъайкьеялъул НОД (заняти-
ял), хасго кIвар кьолеб буго школал-
де хIадурлъулел ругел лъималазде.

Нижер хIалтIуе кIудияб кумек ва 
квербакъи гьабула районалъул лъай-
кьеялъул отделалъул нухмалъулев 
Муса КъурамухIамадовас. 

   ЦIиял стандартазда лъай бор-
хизабиялъул курсазде ун гьеб 
тIубана ва категориял гьаруна 7 

тарбиячIужуялъ ва маялда курсазде 
ине гIарза кьуна 5 тарбиячIужуялъ. 4 
апрелалдаса нухмалъулезул курсаз-
де ана дунги.

 -  Школалъулгун, умумузулгун 
нужер кинаб бухьен бугеб?

- Умумузулгун нижер букIуна 
тIей гьечIеб бухьен. ЛъагIалида жа-
ниб щибаб группаялда  гьабула 4 
собрание, гIаммаб собрание гьабула 
лъагIалида жаниб кIиго. 

 Дида ракIалде ккола собранияз-
даса хадуб кIудияб гъира-шавкъ ва 
жавабчилъи бижанин умумузулъ.

Школалъулгунги букIуна бу-
хьен. 21 марталда ун рукIана шко-
лалде рачине хIадурлъулел ругел 
лъималазул группаги тарбиячагIиги 
жидерго букIинесеб класс бихьизе. 
ТIоцебесеб классалда лъайкьезе бу-
гел учительзабиги рачIуна лъима-
лазул занятиязде. Учительзабазулги 
тарбиячагIазулги букIуна бухьен.

- Лъималазул церерахъинал, 
гьезул гIахьаллъи.

   - Гьелъул бицине дие цIакъ бо-
кьула. Ясли-ахалъул хIалтIухъабазда 
ккола гьел киналго лъимала-
зул улбул жалго ругилан. Гье-
дин рокьула лъимал нижее. Лъи-
мералъул жинди-жиндилъ буго 
Аллагьасго кьураб махщел. Гьел 
махщелал тIиритIизаризе кумек гьа-
була тарбиячагIаз, музыкаялъе нух-
малъулелъ, физкультураялъул ин-
структорас. Гьезие кумекалъе чIола 
гьитIинал тарбиячагIиги.

Нижер лъималазул церерахъи-
назул бицун хIал кIоларо. Кинал-
го хIалтIаби лъун руго цо чанали-
го информация къватIире кьолел 
бакIазда, нижерго официалияб 
сайталда. Гьел лъималазул махщел 
цо ясли-ахалда гуребги, тIолго рай-
оналда цо чанго нухалъ бихьана. 
Гьелъулъ кIудияб жигарчилъи бу-
гел хIалтIухъабазе, умумузе бокьун 
буго ракI-ракIалъулаб баркала кьезе. 

 - Ясли-ахалъе хIажатаб? 
- Ясли-ахалъе хIажатаб гIемер 

буго. Амма абичIого гIоларо ирга-
ялда ругел лъималазе тIаде рагьизе 
къваригIун ругел  группабазул. Цо 
цIияб группаялъе лъимал жанирго 
руго, жеги тIаде кIиго группаялъе 
лъимал иргаялдаги руго.

 Исана ясли-ахалъе гьабулеб 
буго лъикIаб ремонт, хисулел руго 
гордал, нуцIби, хIажатаб бакIалда 
гIодоб чIабар. Кризис букIаниги 
гьелъие кIудияб жигар  бахъа-
на  «Гумбет район» муниципалияб 
районалъул бетIер МухIамадгIали 
МухIамадгIалиевас. 

   Бокьун буго ракI-ракIалъул бар-
кала кьезе тIолго коллективалъул 
рахъалдасан, умумузул рахъалдасан 
МухIамадгIали МухIамадгIалиевасе, 
райадминистрациялъе, гьелъул от-
делазул нухмалъулезе.

    Аллагьас бихьугеги лъиданиги 
къварилъи, ракъи ва рагъ. 

Гара-чIвари гьабуна
 ГIайшат Исламбиевалъ

Электроннияб иргаялда -28 лъимер 

20 апрелалда Гумбет 
районалъул МелъелтIа 
гьоркьохъеб школалда 
тIобитIана поэтал ПатIи-
мат АхIмадибировалъул-

гун ва ХIамзат ГIизудино-
васулгун адабияталъула-
бгун музыкалияб данд-

чIвай.
Тадбир рагьана Мелъел-

тIа гьоркьохъеб школалъул 
директорасул тарбия кье-
ялъул рахъалъ заместитель 
Рамазан МухIамадовас. 
ЦIалдохъабаз цIалана по-
этал ГIиса Шарапудино-
васул, ПатIимат АхIма-
дибировалъул, ХIамзат 
ГIизудиновасул кучIдул, 
бицана гьезул гIумрудул ва 
творческияб нухалъул.

ПатIимат АхIмадиби-
рова ккола 9 тIехьалъул 
автор, хъвала лъималазе 
кучIдул. Гьелъ лъималазе 
цIалана цIиял асарал.

Россиялъул хъвадарухъ-
абазул Союзалъул член, 
«Гумбет» информацион-
нияб отделалъул нухмалъ-
улев ХIамзат ГIизудиновас 
цIалдохъаби ахIана жи-
гараллъун, кибго лъикIаб 
рахъалъ мисал бихьиза-
булеллъун рукIине, райо-
налъул ва республикаялъул 
газетазде хъвадарун,  гьор-
кьоблъи букIинабизе, ки-
набго рахъалъулаб цебетIей 
бугеллъун гIун рачIиналъе 

гIоло къеркьезе. Адабия-
талъул дандчIваялда ХIам-
зат ГIизудиновас цIалана 
жиндирго поэмаялдаса цо 
бутIа.

Лъималаз рихьизару-
на Расул ХIамзатовасул 
«МагIарулай» поэмаялда 
ва Хизгил Авшалумовасул 

«Иццухъ дандчIвай» хаба-
ралда рекъон лъурал сцен-
каби, рихьизаруна кьур-
дул номерал, магIарулазул 
гIумру, рукIа-рахъин, 
Дагъистаналъул халкъа-
зул гIадатал. Гьеб тадбир 
гIуцIана МелъелтIа гьор-
кьохъеб школалъул авар 
мацIалъул ва адабияталъул 
мугIалим ХIабизат Бекмир-

заевалъ, гьебго школалъул 
гIурус ва авар мацIалъул 
мугIалим ХIабизат Амага-
евагун  цадахъ.

Художественнияб ли-
тература цIалиялъул кIва-
ралъул бицана Гумбет 
районалъул централияб би-
блиотекаялъул нухмалъу-

лей Сиядат  ГIабдулмутIа-
либовалъ, МелъелтIа гьор-
кьохъеб школалъул   дирек-
торасул     ишал     тIуралев
ГIумахан МухIамадрасу-
ловас ва цогидазги. 

Школалъул вакилзабаз 
поэтазе сайгъатал кьуна, 
гьалбадерицаги жидерго 
тIахьал сайгъат гьаруна.

«Гумбет» РИО

 2016 соналъул 14 
апрелалда Аллагьасул 
къадар щвана кIудияв, 
машгьурав гIалимчи Гьа-
радирихъа Салман-хIажи 
ХIажимухIамадовасе.

Салман-хIажи ХIажиму-
хIамадов гьавуна 1955 со-
налда Бакьулъ Гьаради-
рихъ росулъ. ГьитIинго 
байбихьана гIараб мацI 
лъазабизе ва исламияб 
гIелму цIализе. Гьесул лъи-
мерлъи ва гIолохъанлъи 
ккана жеги дин гьукъа-
раб, Къуръан малъулев ва 
цIалулев чи хасал хъулухъ-
аз сияхIазде росулеб зама-
налде. Росабалъа росабалъе 
хьвадун, гIелму камилал 
гIалимзабазда цеве цIалун, 
тIалаб гьабуна Салман-
хIажи ХIажимухIамадовас 
динияб лъай.

Салман-хIажил кIу-
дияв эмен Гьаради-
рихъа КъурамухIамадил 
ГIизудин вукIана машгьу-
рав ва гъваридав гIалимчи. 
ТIоцересел диниял дарсал 
гьесдасан щвана Салман-
хIажие. Кокрек росулъ 
ГIизудиница дибирлъи 
гьабулел соназдаги гьесда 
цеве цIалулев вукIана жин-
дирго ясалъул вас Салман-
хIажи. Хадуб Салман-
хIажияс магIаруллъи 
тирана, гIелму-лъай тIалаб 
гьабун. Гьев цIалана маш-
гьурал ва гIелму ками-

лал мударисзабазда цеве: 
Кьохъа СултIанмухIамад-
хIажияс, Данухъа ГIаб-
дулхIамидица ХIапщиса 
Шамсудин-хIажияс, Аргъ-

ваниса МухIамадгIалица, 
Муниса МухIамадтIагьи-
рица ва цогидалги гIа-
лимзабаз малъана гьесда 
исламияб гIелму.

Северияб Кавказалъ-
ул муфтият дол соназда 
букIана Щураялда (Буйнак-
скиялда). Гьанив Шимали-
яб Кавказалъул муфтиясул 
заместитель Шамсудин-
хIажиясдаса цеве цIалун, 
гьесдасанги щвана Салман-
хIажиясе гIелму. Кьохъа 
СултIанмухIамад-хIажияс, 
жиндирго даражаялде 
вахинегIан гIелмуги малъ-
ун, гьанже дуцаго камил 
гьабизе бегьулин лъайилан 
тун вуго Салман-хIажи.

Жиндирго минаялъ-
уб мадрасаги рагьун, 

мутагIилзабазда исла-
мияб гIелму малъана 
Салман-хIажияс. Гьес-
да цере цIалана Гумбет, 
Хунзахъ, Унсоколо, Болъ-
ихъ, ЦIумада, ЦIунтIа ва 
гIемерал цоги районаз-
даса ва росабалъа лъи-
мал, гIолилал. Салман-
хIажиясда цере цIалана 
къватIисел пачалихъ-
аздаса мутагIилзабиги 
– Гьоркьохъеб Азиялда-
са, ЦIоралдаса ва цоги 
бакIаздаса. Гьес дарс 
лъурал гIалимзаби жакъа 
хIалтIулел руго Дагъиста-
налъул бусурбабазул ди-
нияб идараялда, гьединго, 
росабазул ва шагьаразул 
борч борхун, дибирзабилъ-
ун ва жидеца цIиял гIелазда 
гIелму малъулел мударис-
забилъун.

Салман-хIажи ХIажи-
мухIамадов вукIана «Ибну-
хIажарал», «ЖавамигI», 
«ГIакъаид»  абурал тIахьаз-
дасанги дарсал лъолев, ун-
къабго мазгьабалъул имам-
забазул тIахьал камилго 
лъалев, кIудияв гIалимчи. 
Гьесул анищ букIана бу-
сурбаби цолъи ва диналъул 
вац-яцазда гьоркьоб гъунки 
щулалъи. Аллагьас ахират 
лъикIаб кьун батаги гьесие. 
Амин.

Информациялъул 
«Гумбет» отдел

гIелму-хазИНайИН хвелго гьечIеБ жо

Гьарадирихъа Салман-хIажиясул 
гIелмиял дарсал

къалам, дуЦа щуре щакъИялдехуН

Хвалчадул къвакIиялдаса къалмил
 тамахлъи бергьунеб

МелъелтIа гьоркьохъеб школалда – хъвадарухъабазулгун 
дандчIвай

Заказ №____

   № 23        25   апрель        2016  с. 
                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

Широкомасштабная ре-
ализация программ имму-
низации в последние 30 лет 
позволила достигнуть зна-
чительных успехов. Однако 
борьбу с инфекционными за-
болеваниями следует продол-
жить. Иммунизация ежегодно 
спасает миллионы жизней, и 
этот успех следует закрепить 
и поддерживать, ведь каждый 
ребенок заслуживает здорово-
го начала.

Будет осуществлен план 
подчищающей иммунизации 
против кори, а так же против 
пневмококковой инфекции. 
Профилактика внебольничных 
пневмоний.

Пневмония занимает первое 
место среди причин летально-
сти от инфекционных причин 
болезней. В настоящее время 
пневмококки являются одной 
из лидирующих причин детской 
смертности.

 В нашем районе из года в год 
регистрация случаев внеболь-
ничной пневмонии, как взрос-
лых, так и у детей растет. Наи-
более тяжело внебольничные 
пневмонии протекают у лиц по-
жилого возраста на фоне сопут-
ствующих заболеваний, а так же 
у детей первого года жизни. 
     Внебольничная      пневмония
является полиэтиологическим 
заболеванием, преимуществен-
но бактериальной, бактери-
ально - вирусной или вирусной 
этиологии. У взрослых боль-
ных гриппом в 10-15 % случа-
ев развиваются осложнения, 
причем 80% из них приходится 
на пневмонию.Основным меха-
низмом передачи возбудителя 
является воздушно - капельный 
и воздушно пылевой пути. Ис-
точником инфекции при ВП, 
вызываемых условно- пато-
генными микроорганизмами и 
вирусами, в большинстве слу-
чаев является больной чело-
век или носитель возбудителя. 

     В соответствии приказа 
Минздрава России от 21.03.2014 
г. №125Н «Об утверждении на-
ционального календаря про-
филактических прививок и 
календаря профилактических 
прививок по эпидемическим 
показаниям» проводится вак-
цинация детей первого года 
жизни против пневмококковой 
инфекции. Первая вакцинация 
проводится в 2 месяца, вторая 
в 4,5 месяцев и ревакцинация в 
15 месяцев (1г и 3 мес.). Ели же 
ребенку исполнилось год, и нет 
еще 2 лет, то делается двумя ап-
пликациями вакцинация и ре-
вакцинация с интервалом не ме-
нее 2 месяцев. Дети, достигшие 
24 мес.(2 г.) и не привитые ранее, 
прививаются однократно. При 
удлинении интервала между до-
зами, дополнительных введений 
пневмококковой вакцины не 
требуется.

Когда нужно подождать с 
прививкой.

     Чтобы правильно реаги-
ровать на прививку, выработать 
необходимое количество анти-
тел и сформировать иммунитет, 
ребенок на момент вакцинации 
должен быть здоров. Прививки 
откладываются, если ребенок 
болен каким-либо острым за-
болеванием, когда у него есть 
насморк, кашель, диарея, темпе-
ратура, болит живот или голова 
или когда обострились хрони-
ческие болезни.    Абсолютные 
и относительные противопока-
зания к данной вакцине такие 
же, как и при других прививках. 
Поэтому остерегаться или же 
бояться прививать детей про-
тив пневмококковой инфекции 
не следует. Главное правильно 
выполнять рекомендации врача.

Помните, болезнь легче 
предупредить, чем лечить.

Марьям Джанакаева, 
районный педиатр

Европейская неделя
 иммунизации

в здоровом теле - здоровый дух

 В Гумбетовской райбольнице с 24 по 30 апре-
ля 2016 года проводится Европейская неделя

 иммунизации

     «Гумбет район» муниципалияб районалъ, районалъул администрациялъ гъваридаб 
пашманлъиялдалъун зигара балеб буго ТIад Инхо росулъа ГIали МухIамадовасда, якьад-
эбел Аллагьасул къадаралде щвеялда бан. 

    Хваралъе Алжан насиблъаги, нахъе ругелазе халатаб гIумруги кьеги.

зИгара

   50 сонил гIумруялде ва-
харав Асадула Мирзаев Ал-
лагьасул къадаралде щвана. 
Асадула гьавуна 1966 сона-
лъул 5 маялда МахIачхъала 
шагьаралда, ЛъаратIаса 
ГIумардибировазул хъиза-
налда. 1980 соналъ лъугIана 
ЛъаратIа микьгосонил 
школа ва цIализе лъугьана 
МахIачхъалаялъул бакIал 
раялъул техникумалде. Тех-
никум лъугIун хадуб Со-
ветияб Армиялда хъулухъ 
гьабизе ана ва 1986 соналъ 
тIадвуссана.

    1988 соналъ хIалтIизе 

лъугьана Хьаргаби электро-
сетазул энергосбыталъул тех-
никлъун.

    2005 соналдаса гIумрудул 
ахирисеб къоялде щвезегIан 
хIалтIулев вукIана «ДЭСК» 
ПАОялъул Гумбеталъул отде-
лениялъул нухмалъулевлъун.

    «Гумбет район» муници-
палияб районалъ, районалъул 
администрациялъ гъваридаб 
пашманлъиялдалъун зигара 
балеб буго Асадулагьил хъи-
зан-лъималазда, вац МухIамад 
ГIумардибировасда,  гIага-
божаразда. Хварасе алжан на-
сиблъаги, нахъе ругелазе хала-
таб гIумруги кьеги.

ГIумардибиров Асадула Мирзаевич

«Гумбет район» муниципалияб районалъул бетIер МухIамадгIали МухIамадгIалиев,
                       районалъул администрациялъул бетIер ГIабдулахIажи ГIабдулкъадиров

Условия и участники
 соревнований.

Соревнования проводят-
ся по действующим прави-
лам ФИЛА, 9 мая 2016 года.

Взвешивание участников 
- 8 мая с 16:00 до 18:00 часов 
и с 9:00 ч. до 10:00 ч. 9мая 
2016 г.

Начало соревнований - 
11:00 часов 9 мая

- к соревнованиям до-
пускаются спортсмены, 

прошедшие мандатную 
комиссию с паспортом. 
Финансирование

Расходы по командирова-
нию участников, проезд в оба 
конца, питание и размещение 
несут командирующие орга-
низации. Расходы по организа-
ции и проведению соревнова-
ния несет администрация МР 
«Гумбетовский район».

В соревнованиях принима-
ют участие - любой желающий. 

Соревнования проводятся в 
весовых категориях: 74 кг. и 
86 кг.

Допуск – 2 кг.
Заявки на участие в турни-

ре принимаются письменно в 
день приезда.

Гл. судья соревнований - Б. 
Астимиров - (тел. 828524 10 10)

Награждение:
1-е место- 25 000р.;
2-е место - 15 000р.;
3-е место - 10 000руб.;

Приложение №2.
к положению о проведении спортивно-массовых мероприятий 

к 71-й годовщине Победы в Великой Отечественной Войне

Республиканский турнир по вольной борьбе на призы олимпийцев 
Хаджимурада Магомедова и Мурада Гайдарова

21 апрелалда районалъ-
ул библиотекаялъул за-
лалда тIобитIана культу-
раялъул хIал-тIухъабазул 
иргадулаб данделъи. Се-
минаралда гIахьаллъана 
Гумбет районалъул адми-
нистрациялъул бетIерасул 
заместитель АхIмад Су-
лайманов, районалъул ро-
сабазул маданиял центра-
зул нухмалъулел. Гьоркьор 
лъун рукIана росабалъ ма-
даниял центразул хIалтIи 
цебетIезабизе ккеялъул 
хIакъалъулъ ва цогидалги 
суалал.

Данделъи рагьана райо-

налъул культураялъул, фи-
зическияб культураялъул, 
спорталъул, гIолилазул по-
литикаялъул ва туризмалъ-
ул отделалъул нухмалъулев 
МухIамад ГIумардибировас. 
Гьес къокъго бицана жакъа 
къоялда жаниб росабалъ ма-
данияталъул центразул бугеб 
ахIвал-хIал ва кIалъазе рагIи 
кьуна АхIмад Сулайманова-
се. Гьес бицана цо-цо роса-
балъ маданияталъул центраз 
гIей гьечIеб хIалтIи гьабу-
леб букIиналъул, маданиял 
хIалтIухъабаз хIалтIи гIуцIизе 
кколеб къагIидаялъул. 
КъваригIун буго киналго ца-

дахъ лъугьун маданияб хIалтIи 
кутаклъизабизе, гIадамал раз-
ияб къагIида букIинабизе. 
АхIмад Сулаймановас абуна 
райадминистрациялъул рахъ-
алдасан хIажатаб кумек гьаби-
зе бугила маданиял центразе 
ва хIинкъи гьечIолъиялъул па-
спортал гьаризе ккелин щибаб 
росдал маданияб централъе.

   Динияб рахъги, светияб 
рахъги цадахъ бачине ккелин 
абуна хадув кIалъазе вахъа-
рав районалъул маданияб цен-
тралъул нухмалъулев Набигу-
ла АхIмадибировас.

Исрапил Заирбегов

Мурад - маданияб цебетIей
Культураялъул хIалтIухъабазул данделъи

мадаНИяБ тIалаБ тIоБИтIулаго

зИгара
 «Гумбет район» муници-

палияб районалъ, районалъул 
администрациялъ гъваридаб 
пашманлъиялдалъун зига-
ра балеб буго «Село Ниж-
нее Инхо» АСПялъул бетIер 

МухIамад Ибрагьимовасда, 
эбел ПатIимат Аллагьасул 
къадаралде щвеялда бан. 

Хваралъе Алжан насиб 
гьабеги, нахъе ругелазе хала-
таб гIумруги кьеги.

«Гумбет район» муниципалияб районалъул бетIер 
МухIамадгIали МухIамадгIалиев,

                       районалъул администрациялъул бетIер 
ГIабдулахIажи ГIабдулкъадиров


